
O trasno “Galician fooding”
Daniel López Muñoz

O gasto militar mundial 
superou no 2018 os 1,8 

billóns de dólares, o máximo 
histórico desde que hai cifras 

fiables. Na foto, a obra 
titulada ‘Proxecto de tanque’, 
do artista chino He Xiangyu.

A foto que fala

pos, quere agarimo e compromiso). 
Somos logo especialistas, como país, 
en deturpar o mellor de nós..., para 
despois redescubrilo e tratar de fa-
cerlle unha reanimación cardiopul-
monar cando agoniza. 

Tamén pasa coa maneira galega de 
enfrontar a produción e o consumo 
de alimentos. Nos servizos públicos 
está quedando claro que contra máis 
catering, distancia e industria, menos 
comida sa, menos comida enxebre, 
peor nutrición.   

Teriamos que montarnos nesa onda, 
aproveitala. Tería que haber unha 
estratexia política seria. Poderiamos 
ser unha potencia en produción de 
alimentos de proximidade. E a pouco 
que se ordenase a cousa, que se for-
mase a xente nova disposta a apostar 
por esa calidade eco-saudable, sería 
unha preciosa oportunidade para 
Galicia. Moito diso vimos no encon-
tro de Vivimos no Rural, con Carme 
Freire, Figue, Dora, Manolo, Pilar, Lu-
cía enchendo o país de experiencias, 
sabores e produtos para gustarnos 
un pouco máis, para aproveitarmos o 
que outros están descubrindo: iso, o 
que nós sabemos facer desde sempre.  

Un dos fenómenos de Internet é o 
dos blogs e páxinas web sobre comi-
da saudable, auténtica. Por exemplo, 
a páxina  https://realfooding.com, do 
nutricionista Carlos Ríos, un rapaz 
novo que ten a teima, moito de agra-
decer,  de “axudarnos a comer comida 
real..., a escapar de matrix e a cambiar 
a nosa vida”. Como? Coa comida de 
sempre, sen ultraprocesados e preco-
ciñados industriais.

Está ben o de descubrir o Atlántico; 
mesmo poder vivir diso. Que vivan os 
descubridores do evidente! Pois seica 

non é tan evidente. Nin se-
quera para os descubertos, 
os que xa nadamos nese 
Atlántico descuberto e 
que sempre andamos pen-
sando que o verdadeiro 
mar, o que mola, o estu-
pendo, é o ultraprocesado, 
o que sae na televisión. 

A historia de Galicia po-
dería escribirse a golpe de 
descubertas do evidente 
–da grandeza e vantaxes 
do enxebre, do tradicio-
nal–, por xente de fóra, 
por técnicos de lonxe, por 

expertos europeos. Pasa co “maldito 
minifundio”, que resulta que, unha vez 
arrasado, era un modelo sustentable 
e ecolóxico, que mesmo se trata, en 
gran medida, de “revalorizar e recu-
perar”. Pasa coa pesca artesanal. Pasa 
coa nosa maneira ancestral de habi-
tar e humanizar o territorio, esa ma-
neira harmónica á que lle faltan quin-
ce anos de vida. Pasa co idioma, ese 
“tesouro” do que fala Feijoo un día 
de cada 365, para dedicarlle os outros 
364 a políticas limitativas e acomple-
xadas... (que galego non quere piro-

Editorial  

conselleiros e altos cargos da 
Xunta pasaron o día despois 
facendo números e cábalas

Municipais e europeas 2019: 
gaivota pequena, máis pequena

A gaivota empequenece. Os populares, por moitas voltas que lle dea o presi-
dente da Xunta, perden votos e moito poder territorial despois das eleccións 
municipais. Tamén en Galicia, onde, iso si, voa mellor ca noutros sitios, sen 
necesidade de apoiarse no franquismo renacido de Vox. 

O efecto Sánchez e a fartura dun electorado mareado por tantas eleccións e 
espectáculos asociados favoreceu a concentración do voto. Sánchez fala dun-
ha España diversa, que valora e quere esa diversidade, empeñada na igual-
dade de xénero, que afronta o desafío ecolóxico, que quere pasar a páxina 
da corrupción. Foi gañando consistencia e tivo premio, especialmente por 
comparación cos demais líderes estatais, por desbocados ou por reaccionarios. 
Sánchez fíxolle a campaña aos candidatos e candidatas municipais do PSOE 
en Galicia, algúns deles moi pouco coñecidos polos seus votantes. Dependen-
do dos pactos, o PSOE podería gobernar mesmo en seis das sete cidades ga-
legas. E na maioría das Deputacións. O efecto Sánchez ten menos que ver 
con Vigo, onde o viguismo de Caballero non precisa de igualdades, ecoloxías, 
diversidades liguísticas ou tolerancia cero coa corrupción. É un fenómeno que 
se debe estudar. 

Conselleiros e altos cargos da Xunta pasaron o día despois facendo números 
e cábalas. Feijóo mollouse na campaña. Visitou e revisitou as cidades. Pero nin 
así. Que pasará en 2020 na Xunta? Os desastres de Vigo, Santiago e Ourense 
foron con ex-conselleiros seus. 

O BNG recupera nas europeas, cunha boa candidata. Pero a súa recuperación 
municipal é moi pequena. No espazo urbano non recolle de forma significati-
va o voto que deixan as mareas, cuxos votantes 
non o perciben como a súa alternativa política e 
segue a ser unha forza moi minoritaria en todas 
as corporacións, agás en Pontevedra e Lugo. Na 
Galicia rural e intermedia terá a oportunidade 
de demostrar capacidade de xestión eficaz, lim-
peza, inclusión e bo goberno en clave galega en arredor de vinte e catro conce-
llos. Esa será a conta de resultados que poderá presentar de cara a un posible 
cambio de ciclo na Xunta para 2020. Se hai cambio daquela, será a través do 
acordo. Terán logo que cultivar esa cultura do pacto. 

Dito todo o anterior, o tema de reflexión é o desastroso resultado das can-
didaturas de confluencia: Compostela Aberta, Marea Atlántica e Ferrol en 
Común. Xa insistimos no seu momento que o espectáculo da des-confluencia, 
da intriga, do insulto en público pasaría factura. Non valía dicir que iso era 
cousa do “partido instrumental” (En Marea), en conflito cos outros partidos 
(Podemos, Esquerda Unida e, en menor medida, Anova). Non valía dicir que 
había que diferenciar entre o ámbito municipal e o estatal ou galego. Foron 
meses dándose paus en público e convertendo as súas desavinzas e loitas de 
poder internas no único tema polo que saían nos medios. E os medios, entu-
siasmados. Nunca houbo que mentir menos para cobrar as subvencións. O 
traballo déronllo feito. 

Do 1 ao 5 de xullo, 
Allariz acollerá o curso 
COMEDORES 
ESCOLARES 
ECOLÓXICOS, 
organizado pola 
Universidade de Vigo. 
Os asistentes terán a 
oportunidade de formarse 
e debater sobre a xestión 
dos comedores e tamén 
de coñecer algunhas 
das experiencias máis 
innovadoras que se están 
desenvolvendo neste terreo, 
coma a da Escola Infantil 
Municipal A Caracola, 
da Coruña, pioneira dun 
proxecto no que participan 
xa trece centros da comarca. 
Non se trata dun asunto 
menor, máis de 100 000 
nenos e nenos comen cada 
día, en Galicia, no colexio.

Segundo un estudo de 
UNICEF, 6 063 menores 
chegaron sós en pateras 
a España no ano 2018, 
o que supón un aumento 
do 160% con respecto ao 
2017. A organización tamén 
denuncia a saturación dos 
centros de menores e a falta 
de persoal e recursos para 
protexer e integrar este 
menores. No 2018 chegaron 
a España 65 300 persoas 
por vías irregulares.

O próximo 30 de xuño, no 
San Alberte, a Asociación 
de Amigos do Camiño Norte 
na Mariña e na Terra Cha 
vaille render unha homenaxe 
ao irimego, e tamén 
directivo delegado desta 
asociación na Terra Chá, 
ALFONSO BLANCO. 
O acto enmárcase 
dentro das XII Xornadas 
do Peregrino “Abrindo 
camiño 2019” e incluirá a 
publicación dun caderno na 
súa honra.

Galicia acumula case o 20% 
das sancións á distribución 
e industrias alimentarias. 
A comunidade lidera o 
ránking de sancións da 
Agencia de Información 
y Control Alimentario 
(AICA), nas que o 44% 
das multas corresponden 
co incumprimento nos 
prazos de pago e o 16,7% 
á ausencia de contratos. 
A información aparece 
recollida na web Campo 
Galego, un dos portais de 
referencia para coñecer e 
entender o que está pasando 
no rural do noso país.

Aínda que a noticia 
practicamente desaparecese 
dos medios, o ÉBOLA 
segue avanzando de 
maneira imparable na 
República do Congo, no 
que está sendo o brote máis 
letal da historia. O número 
de falecidos xa superou 
amplamente os 1 000 e a 
taxa de letalidade sitúase 
no 66 %. Á enfermidade 
súmanse, ademais, os 
ataques ao persoal médico, 
que obrigaron algunhas 
organizacións a suspender 
as súas actividades.

Modificar o manexo e a 
maneira de entender as 
ABELLAS, ese é o modo 
no que o ser humano pode 
axudar a estes insectos a 
mellorar a súa saúde e a 
facerlle fronte a ameazas 
como a velutina, a varroa ou 
os neurotóxicos. Quen teña 
interese no tema pode asistir 
ao IV Curso de Bioapicultura 
que impartirá Xosé Manuel 
Durán (presidente da 
Asociación de Produtores 
Ecolóxicos de Galicia) 
na granxa Apípolis de 
Pontevedra, a mediados de 
xuño (15 e 16) e primeiros 
días de setembro (7 e 8).

A OIT (Organización 
Internacional do Traballo) 
cumpre 100 anos e o 
12 de xuño celebramos 
o Día mundial contra 
o TRABALLO 
INFANTIL, que é 
aquel que, segundo esta 
organización, priva os 
nenos e nenas da súa 
nenez, do seu potencial e 
da súa dignidade, o que 
é prexudicial para o seu 
desenvolvemento físico e 
psicolóxico. Estímase que 
no mundo hai máis de 150 
millóns de vítimas do traballo 
infantil, das que 7 de cada 
10 traballan no sector da 
agricultura. 

O traballo dun grupo de 
alumnos do Colexio Fingoi 
de Lugo, presentado no 
hospital Lucus Augusti, 
vén de poñer o foco 
nas BACTERIAS 
MULTIRRESISTENTES. 
Cada ano morren en España 
máis de 35 000 persoas 
por mor destas bacterias 
que non responden aos 
antibióticos, por termos 
abusado antes deles. España 
ocupa o primeiro lugar 
do mundo en consumo 
de antibióticos, sen razón 
epidemiolóxica que o 
xustifique.



6

Amiguiños si… É o momento
Carlos Vázquez G.

A tentativa de golpe de Estado do 23F de 
1981 non acadou os obxectivos que, segun-
do manifestaron, perseguían os seus autores 
materiais. Mais seguramente moitos dos 
seus instigadores, cómplices ocultos ou au-
tores intelectuais si lograron os seus propó-
sitos: impedir a ruptura real co franquismo 
e impulsar unha lectura parcial e torcida 
da Constitución para desenvolver unha es-
pecie de democracia de baixa intensidade 
que coase en Europa e, asemade, preservase 
esencias e privilexios da ditadura. Isto expli-
ca, por exemplo, a perdurabilidade do Val 
dos Caídos, o culto de hiperdulía ao ditador, 
a permanencia das fosas comúns da ignomi-
nia nas cunetas, a continuidade activa das 
grandes fortunas, dos negocios iniciados e 
labrados coa corrupción da ditadura ou a 

supervivencia de usos, costumes e concordatos propios do 
nacionalcatolicismo.

Velaí o que, no fondo e tacitamente, se fraguou naquela re-
unión dos líderes parlamentarios co rei, tras a liberación dos 
deputados secuestrados no Congreso. Alí asegurouse o mo-
delo bipartidista que fincaría durante máis de tres décadas 

a herdanza de Franco, a monarquía por este outorgada e 
a opción pola reforma política fronte á ruptura coa dita-
dura. Neste sentido, o golpe do 23F foi un éxito político 
das dereitas e da socialdemocracia daquela, coa escusa 
de embridar a extrema dereita que rematou aniñando, 
morna, no PP.

A partir do 15M de 2011, a cidadanía española rexeita 
ou supera o modelo bipartidista, principal instrumento 

do statu quo, e xorde o novo modelo pluripartidista, máis re-
presentativo da realidade española que, ademais, fixo saír do 
armario e someterse ao debate político aberto a ultradereita 
acazapada. Este feito, de principio, alarmou o seu, pero per-
mitiu medir, nas recentes eleccións xerais, o verdadeiro al-
cance da ultradereita no país e en que grao a rexeita a socie-
dade española. Estas eleccións xerais, sobre doutros notábeis 
efectos, resultaron ser unha auténtica vacina contra o medo 
mórbido á ultradereita, aos fascismos e á involución. Medo 
que se cultivou arreo desde as posicións bipartidistas para 
xustificar políticas reaccionarias, para refrear a contestación 
cidadá e evitar a ruptura clara e aberta coa ditadura. Este é, 
xa que logo, o momento de acabar con todas as pantasmas do 
noso truculento pasado e de recuperar o relato fidedigno do 
que realmente foi a nosa “longa noite de pedra”. O momento 
da dignidade porque é de lei e porque agora si se pode. Xa 
non hai escusa ningunha.

Este é o momento de 
recuperar o relato 
fidedigno do que foi 
a nosa “longa noite 
de pedra”

... a vaquiña polo que vale 
Pedro Pedrouzo Devesa

A España 
plurinacional

Desde o comezo da transición, 
a maioría nacionalista medrou 
ao redor da construción dunha 
España plurinacional. Foi clave 
para que todos aprendésemos 
a valorar a inmensa riqueza 
lingüística, musical, literaria e 
natural da Península. España 
non eran so praias, toros, música 
lixeira e español. Había numer-
osas minorías silenciadas que 
fomos descubrindo como nosas. 
Fomos creando un envoltorio 
que pretendía coidar todo aquilo 
que moitos estados da nosa contorna mutilaran irre-
versiblemente había moito. Con enorme timidez e ex-
asperante lentitude fomos creando unha España que 
era un enorme crisol cultural que necesitaba mimarse 
e ser protexido da tentación unificadora que todo o ho-
moxeneizaba.

Pero as cousas truncáronse, e o pensamento de “un 
Estado, unha nación” acampou en Madrid, Cataluña, 
e o País Vasco. E aínda continúa em-
belesado nese discurso semifascista 
dunha única cultura de seu, chámese 
española, catalana ou vasca, bus-
cando a súa lexitimidade no relato 
histórico que máis se aveña aos in-
tereses políticos de cadaquén.

Non podemos facer relato da nosa convivencia. O que 
temos é que dialogar, enfrontar as opinións nas urnas 
e debater nos medios. O semifascismo está filtrándose 
por todos os poros do noso pensamento político porque 
andamos absortos nun onanismo que ve o outro como 
inimigo e que cualifica posturas como irreconciliables, 
porque as culturas, seica, son patrimonios históricos 
pechados, materializados en nacións mutiladoras da 
diferenza, proveña esta de onde proveña.

E as posturas irreconciliables aumentan. E os extremos 
imántanse, necesítanse. O diálogo imposible. Cadaquén 
vixiando cadansúa leira estremeira, non vaia ser que se 
contaxie da cultura do adversario. A historia da nosa 
relixión seica nos vacinara contra a tontería puritana. 
Pero estaba equivocado. A miña razón fundaméntase 
na vexación do contrario. Ceder é de mediocres. A 
ideoloxía é a elección do adversario ao que insultar.

A ideoloxía é a 
elección do adversario 
o que insultar.

O peto do Santo Antón Andoriñas
Rubén Aramburu

Teño unha veciña preocupada. So aniñaron dúas 
parellas de andoriñas na súa casa, cando outros anos 
tiña canda menos, unha ducia delas. As andoriñas, 
ou anduriñas, seus curmáns os vencellos ou cirros, son 
aves que anuncian o verán e chegan pola Pascua. Viv-
en onda as persoas e non lles teñen medo ningún. Hai 
unha lenda piadosa que conta que foron as andoriñas 
as que lle sacaron ao noso Señor as espiñas da coroa 
cando estaba na cruz. Desde aquela son animais ben-
ditos e trae mala sorte matalas ou que desaparezan. 
Non son aves cantoras coma a laverca ou o reiseñor, a 
quen San Juan de la Cruz chamaba doce Filomena. As 
andoriñas chían e son moi curiosas, coma os rabirrubi-
os, que aniñan na miña casa e andan tras de min faga 
o que faga, e mesmo me asexan polas fiestras.

Unha andoriña non fai o verán. É un dito popular que 
augura mal tempo nos meses de estío cando chegan 
poucos exemplares. Tamén é relacionada con malos 
augurios, de aí a preocupación da miña veciña. Falan-
do das andoriñas, acordo aquela canción tan soada 
nos anos setenta: En Galicia un día yo escuché... Que 
cousa tan arrepiante! E veña a xente a cantar nela! 
Mesmo os galegos... incomodoume sempre esa identi-
ficación nacional con certos cantos: Ondiñas veñen... 
Na beira, na beira do mar, hai unha lanchiña... O 
padre Feijoo, franciscano e persoeiro único e xenial, 
dicíanos que o canto dos Catro vellos mariñeiros que 
ían para Viveiro e miraban o monte de San Roque non 
se podía cantar sen máis..., coma nunha orquestra de 

verán. Tiña que soar bravo, coa voz dos mariñeiros 
que, logo de brear duro, volven a porto. Mais nada 
tan abafante coma eses programas de TV que traducen 
calquera canción ao galego: Algo se morre na alma 
cando un amigo se vai... E quedan tan panchos!

No Instituto María Casares, en Oleiros, onde non hai 
ningún alumno galego falante, os profesores de lingua 
convocaron a un contrato: falar dous días seguidos en 
galego. Contaban con 30 ou 40. Asinaron máis de 
200!!! Tal experiencia, e con moito éxito, fixeron tamén 
no Fogar de Santa Margarita, na Coruña, e durante 
unha semana, e mesmo un mes.

Moitas andoriñas avantan unha longa primavera e un 
fecundo verán! Parabéns. 



Tempos de decisións, agardamos que 
de melloras, oportunidades de dar máis 
vida, cor e oportunidades ás nosas vilas 
e cidades. Cando leamos a revista, xa 
coñeceremos os resultados, e quen vai 
ser a nosa alcaldesa ou alcalde. Nal-
gúns concellos agardamos que muden 
as cousas. Noutros, que se manteñan 
para seguir polo bo camiño do traba-
llo para a cidadanía que cada día percorre as rúas, traballa, estuda, merca, 
pasea, xoga, respira nun determinado lugar da nosa marabillosa terra. Cantas 
cousas podemos facer! Canto camiño por diante! Para acadar a calidade de 
vida e o benestar que merecemos e que nos nosos concellos con bos proxectos e 
boas ideas podemos conseguir. Escoitamos promesas de obras faraónicas, ma-

croconcertos, auditorios a longo 
prazo que están prometidos des-
de hai 8 anos nos que goberna-
ron e seguen a prometer, praias 
fluviais na ría... (si, si, lestes 
ben); e ao mellor a xente de a 
pé pedimos cousas máis sinxelas 

(no sentido de que non chaman tanto a atención), pero de máis valor, unha boa 
carteira de servizos sociais, plans de inclusión, de formación, de emprego, de 
conciliación e corresponsabilidade, proxectos pola igualdade de oportunida-
des, espazos de ocio e lecer, actividades para as crianzas, para a mocidade, 
para as persoas maiores, recursos públicos, servizos e dinamización do noso 
rural, vida e riqueza cultural... E podemos seguir sumando ideas. O importan-

Escoitamos promesas 
de obras faraónicas e a 
xente de a pé pedimos 
cousas máis sinxelas

Rumores de esperanza 
Hoxe vou falar ben dalgúns políti-
cos. En contra do que habitualmen-
te pensamos, hai unha caste política 
que paga a pena. Nin tan sequera son 
caste nin tan sequera son políticos. 
Estoume a referir a aqueles que en 
momentos da súa vida deciden par-
ticipar da vida pública só por querer 
facer un mundo un pouco mellor. 

Rematamos as eleccións municipais e 
cada concello tivo varias listas. Nes-
tas listas había xente que estaba por 
carreira política, ambición ou boa 
intención. Son aqueles que viven da 
política ou aos que simplemente lles 
gusta iso e queren facer da política o 
seu xeito de vida. Se o fan de xeito 
honrado, son xente moi necesaria. 

Tamén están os que non teñen ambi-
ción e saben que iso da política non 
vai con eles e, de todos os xeitos, bo-
tan unha man. Van polas parroquias 
presentando candidatos. Botan horas 
en reunións ou asembleas decidindo 
accións para levar adiante. Mandan 
mensaxes ao móbil para animar a 
participar en tal ou cal asunto. Ás ve-
ces fanse pesados coa súa teima, pero 
non desalentan. Cando lles preguntas, 
dinche que están nas listas no posto 
dezaoito ou catorce... e que sería ne-
cesaria unha debacle de magnitudes 
cósmicas para que saian elexidos. 

Todos coñecemos uns cantos. Son os 
mesmos que ao día seguinte das elec-
cións seguen indo ao seu traballo con 

Teresa Souto Loira

O peto común Tempo de decisións

cara cansa porque na noite anterior 
estiveron na sede do partido seguin-
do os resultados. Son a cara loitadora 
da política. Os voluntarios dos parti-
dos. Os que cren que o mundo pode 
cambiar desde aí. Oxalá eles si enche-
sen os escanos. 

te dun lugar, dun espazo, dunha vila 
é poder disfrutala, aproveitar os seus 
recursos, manter e promover a cultu-
ra material e inmaterial, morar nela 
cunha boa calidade de vida, que dea 
gusto saír á rúa, que sexa un lugar de 
participación e interacción, un espazo 
vivo e digno. Estes versos de Manuel 
María lembran a beleza, a vida e ri-
queza da nosa terra

“Galicia docemente 
está ollando ao mar:
ten vales e montañas
e  terras pra labrar!”

Letras galegas  
Lucía Santiago Díaz

Conversa con Carlos e Sonsoles, 
os músicos de Antonio Fraguas

Fraguas tivo unha 
ama na casa que 
o criou, a quen 
chamaba tía 
Antonia, mestra de 
coplas e ditos

Carlos Quintá Cagide e Sonsoles 
Martínez Penadique son dous músi-
cos referentes no acordeón diatónico 
en Galicia. Ademais de contar cun 
longo historial de participación en di-
ferentes grupos (Oradalou, Linho do 
Cuco, Azul de Bueu...) son mestres 
das novas fornadas de acordeonistas 
nas rías baixas (ETRAD, Trépia, 
Traspés, etc.).

Este ano, coa dedicación do Día das 
Letras Galegas a Antonio Fraguas, 
participaron na reedición da publica-
ción “Aportacións ó cancioneiro de 
Cotobade”, publicada en 1985 pola 
Fundación Otero Pedrayo. Carlos e 
Sonsoles compuxeron e interpreta-
ron música para as coplas recollidas 
neste libriño. 

Faládenos un pouco deste cancionei-
ro. Que é? Como se fixo? Cando?

O cancioneiro, que se chama “Apor-
tacións ó cancioneiro de Cotobade”, 
foi unha recollida que fixo Antonio 
Fraguas cando era mozo, da época na 
que estaba estudando en Pontevedra. 
É un dos seus primeiros traballos et-
nográficos.

O cancioneiro contén principalmen-
te coplas da súa aldea e arredores. El 
era de Loureiro, unha parroquia de 
alí de Cotobade. Son coplas típicas, 
é dicir, octosílabas e de catro versos, 
con rima A-B-A-B. Non son pezas 
completas, senón coplas independen-
tes, que aparecen por orde alfabética. 
Ao final tamén ten algunha historia 
máis longa, tipo romance pero sobre 
todo coplas.

E como se lle dá a Antonio Fraguas 
por facer este cancioneiro?

A curiosidade etnográfica de Fraguas 
nace pola señora coa que se criou. El 
tivo unha ama na casa que foi a que 
o criou, ou polo menos el fala diso, a 
quen el chamaba tía Antonia1, que lle 
ensinou moitas coplas e ditos. A tra-
vés dela entroulle a curiosidade. 

Aínda que non indica o nome dos 
informantes nin os lugares, foi dela, 
e de moitos veciños da súa aldea, de 
quen recolleu as coplas que aparecen 
neste cancioneiro.

Xa coñeciades as coplas de antes?

Ben, algunhas son coñecidas. Hai 
moitas que fan referencia a lugares 
da súa zona: Loureiro, Aguasantas, 

o lugariño de tal... Tamén hai moitas 
coplas que nós non coñeciamos, pois 
son máis de mil coplas as que confor-
man o cancioneiro.

Hai moitas que fan referencias a al-
deas, algunhas non se refiren aos no-
mes propios directamente, pero falan 
das actividades que caracterizaban 

1 - “daqueles anos en que seu pai —aínda non casaran— andaba emigrado no Brasil, antes de formalizaren matrimonio [...], vivindo como mai 
solteira, ora fose preciso dicir que contou coa axuda de mamá Antonia, unha muller que actuou como sorte de ama ou de segunda mai do pequeno 
durante todo aquel tempo”. Extracto do libro de Xosé A. Neira Cruz “A vida de... Antonio Fraguas” (unha biografía novelada de Fraguas), editado 
por Galaxia. 



Letras galegas  
determinados lugares. Por exemplo, 
en Aguasantas, que había moito can-
teiro, moitas son de canteiros; ou da 
Virxe de Aguasantas, que era famo-
sa... Este tipo de significación de al-
deas...

Como dicides, esta recollida é só de 
letras, non ten partituras. Porén, na 
reedición inclúese un disco con 13 te-
mas musicais interpretadas por vós...

Nós ofrecémoslle ao concello, apro-
veitando as Letras Galegas dedicadas 
a Antonio Fraguas, facer música para 
esas coplas. Como Cotobade ten 13 
parroquias, o que se nos ocorreu ar-
tisticamente foi facer unha peza por 
parroquia.

Pero se hai máis de mil coplas, como 
foi a selección?

O que fixemos foi escoller entre  ca-
tro e seis coplas por canción (no 
modo da música popular). Todas elas 
sacadas do libro e todas axeitadas a 
unha temática que procure un certo 
fío condutor, se non narrativo, pois 
dalgunha maneira poético ou espiri-
tual para poder fiar a peza.

Como fixemos unha peza por pa-
rroquia, as catro ou seis coplas que 
aparecen en cada peza ou fan men-
ción a esa parroquia (na maior parte 
dos casos) ou recollen unha temática 
mais ou menos da parroquia (como 
de canteiros de Aguasantas). De 
Viascón non aparece ningunha copla, 
pero como é terra de gaiteiros (alí na-
ceu Ricardo Portela), fixemos unha 
peza instrumental, para facerlle un 
chiscadela.

Como fixestes para poñerlle música a 
estas letras?

Algunhas son compostas por nós, o 
grupo Oradalou, que somos un dúo 
de acordeón diatónico e violín e mais 
tamén cantamos os dous. Outras son 
arranxos e/ou modificacións partindo 
da base de melodías tradicionais...

Como Cotobade 
ten trece 
parroquias, van 
trece pezas, unha 
por parroquia

Hai algunha composición un pou-

co máis sui generis, máis conceptual, 

pero a maioría non. Nós adoitamos 

tocar música que vén da tradición 

popular e segue na mesma liña. Al-

gunha melodía foi recollida alí en 

Caroi; outras son da zona de Ponte-

vedra; outras, dalgún cancioneiro que 

adaptamos. Pero, vaia, sen ningunha 

pretensión folclórica ou etnográfica. 

É un traballo de dous músicos que a 

día de hoxe fan unha proposta que 

nos pareceu moi bonita. O noso tra-

ballo non é nada etnográfico ou fol-

clórico, independentemente de que 

nós teñamos o modo da música po-

pular por que é o que tocamos. 

Dixéronnos que un dos dous foi veci-

ño de Antonio. Coñecéstelo?

Eu (Sonsoles) son veciña da parro-

quia de Tenorio. Teño moito arraigo 

con ese lugar e coñézoo bastante. Po-

rén, ningún dos dous tivemos relación 

con Antonio. Só de oídas e de falar 

coa xente de Loureiro, que é de onde 

era el. Ademais, el era un tipo que foi 

profesor, profesor de instituto, aín-

da que logo no franquismo pasouno 

mal... Alí todos falan moi ben del. 

Algunha anécdota que queirades 

contar para a revista?

Pois... borráronsenos todos os arqui-

vos despois de rematalos. Pero, vaia, 

xa foran enviados e o disco está feito: 

cando chegue a revista á casa, o disco 

xa estará publicado.

O libro-disco sae co nome de “Can-

tigueiro de Cotobade” da man da 

Editorial Galaxia. Pódese atopar en 

internet http://editorialgalaxia.gal/

produto/cantigueiro-de-cotobade/



12

A lentura da terra é a humidade per-
fecta -nin por exceso nin por defec-
to- por baixo da tona aparente, ese es-
tado que permite que a semente, por 
exemplo as nabiñas no final do verán 
ou o millo na primavera, sobrevivan 
e xermolen. Na montaña oriental (di-
nos Francisco Díaz-Fierros) cháman-
lle “trempeiro”. “A terra quer lentura”, 
como dicía o lema convocante dunha 
das romaxes de Irimia. No encontro 
anual de “Vivimos no Rural” confir-
mouse que na terra lenta poden pasar 
moitas marabillas.  

Boas novas, que xa abonda das outras

“Vivimos no rural” é unha rede que 
fomos tecendo, unha rede informati-
va e colaborativa e, sobre todo, unha 
rede de encontro e celebración da 
vida, das oportunidades e da espe-
ranza que hai nas aldeas e parroquias 
rurais de Galicia. 

É, xa que logo, un esconxurarnos 
contra a derrota, contra a mala nova, 
contra o pesimismo. 

Estamos conectados polo whatsapp 
e facemos unha quedada anual itine-
rante e interesante. De 40 a 60 per-
soas... de momento. Un número per-
fecto. Nas edicións pasadas estivemos 
xa en Vilardevós, na raia seca, nos 
Ancares e tamén en Castro Caldelas. 
A deste ano foi no albergue de Ar-
nela, no Son, con cousas bonitas que 
pasan nas terras da Mahía, no Bar-
banza, en Lousame...,  cousas vividas 
e contadas por mulleres e homes que 
están entusiasmados coas oportuni-
dades que a vida na aldea lles dá para 
desenvolver un proxecto de vida e 
seren felices.

Como dicía Carme Freire, que fixo 
que todo funcionase ben: “Construí-
mos un rural distinto do añorado. 
Superamos o desacougo de que o de 
antes foi mellor e así a nosa alegría é 
transformadora”.

Vivimos no rural 
é unha rede 
de encontro e 
celebración das 
oportunidades e da 
esperanza que hai 
nas aldeas

Vivimos no Rural   Cousas que pasan na terra lenta
Daniel López

experiencia porque, fagas o que fagas, 
vaime ir ben”. 

Tamén estivo por alí Manolo da Roxa, 
representando os do foro ecolóxido 
do Barbanza, co seu toque libertario. 
O seu proxecto máis querido cháma-
se “Horta Esperanza”. Unha horta 
de terras recuperadas do abandono 
total, levada por 5 persoas e que xa 
acada os 5 000 metros cadrados. E alí 
explicaron como facían para produ-
cir, para vender, para gañar espazos 
públicos... e como foron artellando 
un foro asembleario, tecendo, de ma-
neira colaborativa, con outra xente 
que non vive no rural. 

E Gelucho, de Xuño, contou tamén 
algo do proxecto do Instituto Galego 
de Terras Comunitarias, unha aso-
ciación nacente para darlles un novo 
valor colectivo ás terras en común, 
montes veciñais, pensando, sobre 
todo nos nenos e nenas, a xente miú-
da que está agora desconectada desa 
realidade.   

A lentura fai marabillas

Na terra lenta pasan cousas estupen-
das. Unha delas é o que nos contou 
Carme Freire sobre o proxecto de 
produción e comercialización direc-
ta Lentura, en Ames, Dodro, Rois e 
Brión. No proxecto hai agora 22 ca-
sas. Tamén é un proxecto baseado na 
confianza. 

E, todo hai que dicilo, asegúrovos que 
fame non pasamos. 

Confianza, esperanza, comunidade 

Unha desas cousas é a historia que 
argallaron e presentaron no encon-
tro Lola e Marité, da Baña, o proxec-
to “Déixate levar”. É unha idea que 
nace, algo que comeza, en movemen-
to; é a idea dun turismo alternativo, 
entre iguais, de confianza. Un turismo 
que xa non se pode, afortunadamen-
te, chamar turismo. É encontro de 
persoas en rede. Deixarse levar por 
xente que habita o rural. Amosar o 
territorio, a quen o habita coa súa 
cultura e identidade local.

Trátase, logo, de acollida e de con-
fianza, de chegar e deixarse levar. 
Nas que colle todo o mundo: xente 
maior, xente con discapacidades, xen-
te distinta. Como alí se dixo: “Que a 
confianza sexa a que conduza a nosa 

de transformación con todas as ga-
rantías sanitarias ( rexistro sanitario 
compartido) para producir, por unha 
parte, conservas de  froitas e verdu-
ras de produción a pequena escala e, 
pola outra, para produción de masas 
(pan e bolos). 

E, ademais, con esa mesma filosofía 
está o proxecto que nos contou Pi-
lar, veterinaria, de matadoiro móbil 
(unha especie de autocaravana que 
se pode meter por pistas estreitas), 
de momento para aves, para facilitar 
que a pequena produción caseira de 
carne de polo poida atopar unha saí-
da comercial con todas as garantías 
veterinarias. 

Un monte veciñal comunitario e mul-
tifuncional

Tivemos, por fin, a oportunidade de 
visitar o monte en común da parro-
quia de Baroña. Ovidio Queiruga, ex-
plicounos con todo detalle o elenco 
de actividades -produtivas, culturais, 
veciñais, educativas, de ocio...- que se 

poden xerar a partir desa realidade 
herdada desde tempos inmemoriais, 
que son os montes veciñais en man 
común. Foi todo un exemplo do po-
tencial que ten o monte en man co-
mún, que en tantos sitios está aban-
donado. 

A cuestión non é xa a dos usos fores-
tais e gandeiros, moi ben enfocados, 
pero sempre limitados polo merca-
do e as superficies dispoñibles -sen 
falar do lume-, senón da innovación 
con usos complementarios, como o 
dos cogomelos e o da resina, que está 
dando uns resultados magníficos. 

O monte pasa a ser un recurso co-
munitario que crea riqueza e postos 
de traballo, pero tamén como lugar 
inspirador de actividades para os ca-
tivos en idade escolar, para un ocio 
de natureza e unha sensibilización 
medioambiental.

E así, con tanta lentura, marchamos 
coas ideas e os ánimos agromando. 

Vivimos no Rural   Cousas que pasan na terra lenta

Recuperáronse hortas que deixaran 
de producir a partir do cambio brus-
co das redes de comercialización e a 
invasión de produto foráneo de horta 
intensiva e multisulfatada. Como al-
ternativa, preséntase un produto san 
e de proximidade.

Conseguiron consolidar un grupo 
estable, organizado, onde conviven a 
eficacia e a amizade. Ofertan carne, 
lácteos, conservas, patés, licores, froita 
e verdura, doces e pan. E funcionan 
polo whatsapp. 

Foron logrando fitos importantes: co 
apoio do concello de Ames e as AM-
PAS introduciron o seu produto de 
proximidade nos comedores escola-
res. Pero é algo integral: inclúe sen-
sibilizar a rapazada e a comunidade 
educativa sobre estes temas: hortas 
escolares, nutrición, xornadas de de-
gustación... 

Como a cousa foi indo, amplíanse os 
horizontes. Neste momento hai en 
marcha, en colaboración co concello 
de Brión, o proxecto “Daquí darre-
dor”. Dora explicounos como o con-
cello pon á disposición dese proxec-
to un gran local nas proximidades 
do centro comercial Monte Balado 
para crear un centro comunitario, 
colaborativo -un “coworking rural”-  
de elaboración de conserva e masas. 
Para sermos máis precisos: un centro 

O domingo 24 de marzo celebramos, por primeira vez 
de maneira canónica e oficial, a festividade de “San 
Romero de América, Pastor e Mártir” (Pedro Casaldáliga), 
canonizado o pasado 14 de outubro. Pero a que veñen aquí 
canons e canonizacións, tan custosas e arbitrarias estas, 
tan arbitrarias como o recoñecemento dos dous “milagres” 
requiridos como condición! A súa vida foi o milagre, a súa 
morte volveuse pascua e o pobo salvadoreño canonizouno 
como canon ou modelo para o seu camiño de cruz e de 
esperanza. 

A cruz do pobo foi a súa cruz
Óscar Romero, bispo profeta e mártir, entrañouse co seu 
pobo. Cando digo “pobo”, digo a multitude, a maioría 
condenada á miseria polo poder e o lucro duns poucos. Os 
gozos e as esperanzas, as 
tristezas e as angustias do 
seu pobo foron os seus 
gozos e esperanzas, as 
súas tristezas e angustias. 
A cruz do seu pobo foi 
a súa cruz. A pascua do 
seu pobo, a súa. É un 
modelo, afable e firme, 
da mística do pobo, 
da espiritualidade das 
Benaventuranzas. Pero non sempre o foi. Tivo que se 
converter o Espírito de Jesús, o Espírito de Medellín e das 
comunidades eclesiais de base.

Era fillo do pobo humilde, sometido ás forzas armadas e/
ou á oligarquía terratenente –14 familias donas de case 
todas as terras e riquezas– apoiadas sempre polo capital 
e as armas dos Estados Unidos do Norte. Fillo dun pobo 

famento de pan e liberdade, que se debatía 
entre a desesperación resignada e a violencia 
armada, igualmente desesperada, contra a 
violencia primeira, a violencia institucionalizada 
do poder e do diñeiro, a máis asasina. Era, 
tamén hai que dicilo, fillo submiso dunha 
institución eclesiástica alienada, alienante, 
dedicada os seus rezos e mandamentos, aliada 
dos grandes, esquecida das Benaventuranzas 
revolucionarias do profeta galileo. 

Foi un sacerdote, un párroco, un bispo bo: 
austero, caritativo e piadoso. Axudaba os 
pobres e acompañábaos canto podía. Pero 
aínda ignoraba as causas da fame e do conflito 
armado que arrasaban o país. “Aos pobres 
aliviáballes os seus problemas e aos ricos a súa 
conciencia” (José Manuel Mira). Deus fixera 
pobres aos pobres para gañar o ceo coa súa 
pobreza, e ricos aos ricos para gañar o mesmo 
ceo coas súas esmolas. Cada un no seu sitio. 
Iso era a paz. 

É o que lle ensinaran e é o que el ensinou e 
practicou durante anos, a pesar da “opción 
preferente polos pobres” proclamada polos 
bispos latinoamericanos en Medellín en 1968, 
a pesar das numerosas comunidades eclesiais 
de base e dos moitos sacerdotes, dos xesuítas 
Rutilio Grande, Ignacio Ellacuría, Jon Sobrino 
e de tantos outros relixiosos nos que prendera 
o lume de Xesús, o Espírito e a teoloxía da 
liberación.

Deixouse ensinar pola vida
Os feitos e a vida, con todo, foron ensinando 
outra cousa, e el deixouse ensinar. Foise 
convertendo á verdade da realidade, ás dores 
e soños do pobo. O 12 de marzo de 1977 os 
escuadróns da morte mataron o seu amigo 
xesuíta Rutilio Grande xunto con dous laicos: 
Manuel, de 72 anos, e Nelson Rutilio, de 
16. En canto o soubo, Monseñor Romero, xa 
arcebispo de San Salvador, acodiu ao templo 
onde descansaban os tres corpos cribados. 
Permaneceu un longo intre contemplando, esta 
é a palabra, no cadáver de Rutilio a Deus ou 
a Realidade no pobo crucificado. Caéronselle 

San Romero de América 
camiña connoscoBoa Nova

José Arregi

o pobo salvadoreño 
canonizouno como 
modelo para o seu 
camiño de cruz e de 
esperanza

Momento da canonización de Monseñor Romero

Boa Nova
as vendas, abríronselle os ollos do todo e 
todo o viu doutra forma, como Ignacio de 
Loyola xunto ao río Cardener en Manresa: 
todas as cousas parecéronlle novas. Coma 
Xesús xunto ao lago Xenesaret de Galilea: 
ao desembarcar, viu un gran xentío, sentiu 
compaixón deles, pois eran coma ovellas 
sen pastor, e púxose a ensinarlles moitas 
cousas (Marcos 6,34), cousas de vida ou morte. Dádelles 
vós para comer, dixo Xesús os seus discípulos, que a gusto 
ficaron na barca con El. Mais Xesús non quedou.

No corpo de Rutilio vía Monseñor Romeu a inxustiza 
flagrante, do fondo das súas feridas chegáballe o berro 
dos pobres. Tocaba terra na outra beira. Por fin, rompendo 
o seu longo silencio, só dixo: “Se o mataron por facer o 
que facía, tócame a min andar polo seu mesmo camiño”. 
Todo se revelaba.

Desembarcou. Optou. Viu, xulgou e actuou. Denunciou 
sen cesar os abusos do poder. Condenou a violencia dos 
pobres, a guerrilla dos desesperados, pero sobre todo a 
guerra dos poderosos e a causa principal de toda violencia: 
a inxustiza, a desigualdade, a fame. Por comprensible que 
fose a opción armada fronte ás armas do poder, era a 
opción máis humana? A nosa especie leva trescentos mil 
anos, desde a súa orixe, empeñada en balde en lograr a 
xustiza e a paz a través do poder violento nas súas infinitas 
formas: individuos contra individuos, tribos contra tribos, 
pobos contra pobos, imperios contra imperios. Empresas 

contra empresas, igrexas contra igrexas, relixións 
contra relixións, o home contra a muller, todos 
contra todos. A lei do máis forte. Pero a forza 
violenta é, seica, a máis poderosa? A violencia 
do corazón e das armas pode ser camiño de 
esperanza? 

San Romero: testemuña das 
Benaventuranzas
San Romero anunciou unha esperanza rebelde 
e non violenta. Díxoo Xesús: Bienaventurados os 
pobres porque deixaredes de selo. Benaventurados 
os pacíficos, porque posuiredes a terra. Unha 
esperanza pacífica e activa, fundada na confianza 
en Deus ou na Bondade Creadora, no pobo, no 
ser humano, en si mesmo. Unha confianza capaz 
de trasladar montañas. Unha esperanza valente 
e arriscada. A esperanza de Xesús, a esperanza 
dos profetas, a esperanza máis profunda do pobo 
salvadoreño. 

O profeta Romero tivo que pagar, iso si, o prezo 
da esperanza profética, como Gandhi e Luther 
King, como Rutilio Manuel e Nelson, como logo 
Ignacio Ellacuría xunto con outros cinco xesuítas, 
e Elba e Celina con eles. Do mesmo xeito que 
Xesús, el tamén o presentía, pero non o temía, 
estaba disposto a todo. O 24 de marzo de 1980 
foi asasinado por un francotirador ás ordes dun 
alto militar, mentres celebraba a eucaristía nun 
hospital. Dúas semanas antes declarara: “Se me 
matan, resucitarei no pobo salvadoreño. Dígollelo 
sen ningunha xactancia, coa máis grande 
humildade”. E de antemán perdoou o seu asasino. 
Co último alento resucitou do todo.

Nós aínda non. O noso pobre mundo e nosa pobre 
Igrexa e todas as relixións viven unha grande crise 
espiritual: crise de respiro, de comuñón planetaria 
de todos os pobos, de fraternidade- sororidade de 
todos os vivintes. Necesitamos testemuñas como 
Óscar Romero. Testemuñas crentes ou laicos do 
Alento Vital, do Espírito subversivo e consolador. 
San Romero de América, camiña connosco.

Optou. Viu, xulgou 
e actuou. Denunciou 
sen cesar os abusos 
do poder.

Moito ficar por traballar na defensa dos Dereitos Humanos no Salvador

Crónica OBRADOIRO DE TEOLOXÍA FEMINISTA
Clara, Carmela, Lucía

Unha delas, Carmela, vivía en Bar-
celona e, como boa mobilizadora de 
masas, participaba en varios move-
mentos sociais. Un deles era a XOC 
– Xuventude Obreira Cristiá1, un mo-
vemento de Acción Católica para ra-
paces entre 18 e 30 anos, de corte cris-
tiá e forte acción social. E coincidía 
que ese ano a Federación Nacional 
das XOC en Barcelona organizaba 
unha convivencia para a Semana San-
ta (A trobada de Pascua), na que ha-
bía uns recunchos de formación libre, 
onde os propios “militantes” podían 
dar información sobre un tema. Car-

Coñeces algún 
grupo de xente 
nova que queira 
escoitar falar sobre 
teoloxía feminista?

ás mullerazas que aparecen no Anti-
go e Novo Testamento, pero que non 
se coñecen.

Vaia rollo. E xusto antes de xantar. E 
voluntario. A isto non vai ninguén...

E o venres 19 de abril de 2019, ás 
13:00 h, o salón estaba cheo de xen-
te. Viñeron todos. Os corenta mozxs 
e algún maior estaban alí esperando, 
expectantes sobre o que lles íamos a 
contar. Colocándonos en roda, ao re-
dor dun altar feito por nós con moita 
simboloxía, aprendémolles a danza 
da bendición, proxectamos imaxes da 
Crista e falamos de abrir mentes coas 
gafas lilas, tamén sobre Deus.

O que máis éxito tivo foi a dinámica 
do Teotinder Feminista. Un cuestio-
nario feito para aproximar a biogra-
fía de mulleres da Biblia á xuventude. 
Baseándonos na dinámica dos por-
tais de citas (o nome está sacado do 
famoso Tinder), a actividade consitía 
en responder unha serie de preguntas 
para buscar parella (ex.: Que valoras 
máis na túa parella?, A onde irías 
na túa primeira cita?, etc.). Segundo 
as respostas que escolleses “farías 
match” cunha das mulleres ou con 
outras. Cando sabían que muller lles 
tocaba, tiñan que investigar, se non a 
coñecían, ou reflexionar sobre a súa 
historia. Para esta ocasión escollemos 
seis personaxes: Lidia, Ruth, Débo-
rah, Esther, Magdalena e a Cananea.

Resultou que no XXI Encontro Nacional de Mu-
lleres e Teoloxía tres rapazas galegas fixeron boas 
migas. Lucía (30 anos), Carmela e Clara (ambas 
21 anos). As tres encaixaron no seu modo de 
entender a fe nun contexto diferente ao das nosas 
nais e avoas, pero, sobre todo, coincidiron en ser 
as tres unhas axitadoras sociais natas

1 - Juventud Obrera Cristiana https://www.joc.es/
Joventut Obrera Cristiana Nacional de Catalunya i les Illes (JOC) https://jocnacional.wordpress.com/

Pero todo isto non se puido facer sen 
a cantidade de material, ensinanzas 
e apoio que nos deron todas as mu-
lleres que camiñaron antes ca nós. 
Grazas a Marisa Vidal, Tere Migué-
lez, Carme Soto, as mulleres de EXE-
RIA... e a todas as que nos cargastes 
a mochila (e a cabeciña) co material 
posible para argallar este obradoiro. 
E agora a repetilo! Coñeces algún 
grupo de xente nova que queira es-
coitar sobre teoloxía feminista? Pois 
escribe a mcgexeria@gmail.com para 
máis información.

mela non o dubidou nin un instante, 
había que traer a Clara e a Lucía de 
Galicia. Entre as tres falaríanlles aos 
seus compañeirxs sobre algo que os 
ía fascinar: a teoloxía feminista.

Outra delas, Clara, vivía en Santiago 
de Compostela e coincidía coa tercei-
ra, Lucía, na Asociación EXERIA 
de Mulleres Cristiás Galegas. Entre 
cañas despois das reunións da aso-
ciación e un forte movemento dun 
grupo de WhatsApp creado para tal 
fin (de nome “Galegas reconquistan-
do”), argallouse un obradoiro dunha 
horiña que buscaba achegar á xente 
nova os fundamentos da teoloxía fe-
minista, novos xeitos de rezar utili-
zando o corpo e unha aproximación 

Pingas de orballo 
Baldomero Iglesias Dobarrio (Mero)

Somos parte de ti 
na túa lembranza

O Paco Docampo era quen de conservar o humor con-
tando historias, apreixándonos sen présas, nese humor 
rebelde que eleva o medo á categoría de argumentos e 
con voz de carrascos que asubían nas silveiras, modula-
do da retranca máis fina, matizada en tenruras cheas de 
ironía entre aqueles ollos agudos e pequenos da picardía 
xusta que alivia a dor. Movíase polos intrépidos desen-
volvementos da maxia de final feliz, no arredor das notas 
musicais que cantan e contan emocións, viaxando ás ma-
rabillas imprecisas dos horizontes compartidos. Era caba-
leiro da Severísima Orde da Ferradura. Case nada! E case 
ninguén o sabía! 

En maio do 2018 démoslle o Premio “Mártires da 
liberdade” en Carral. E alí falamos tomando uns pinchos 

e mollando a palabra nun breve grolo 
de viño tinto. A vida, resolvemos, 
compártese ou se non, non é. Algúns 
non saben dese xeito de convivencia tan 
especial no que nos chamamos “irmaos” 
do que saímos medrados na forza, ese 

vínculo eficaz de compartir participando ao conxugar 
coincidencias do bo e do menos bo, por estremecidos la-
birintos, partillando recendos que enchen a atmosfera da-
queles momentos máis entrañables da loita, do descanso, 
do desespero, da paz e do conforto. É a vida acumulo de 
imaxes e é aí onde entra a verba conciliadora, a palabra 
comunicativa que nos leva por alturas de soños, a música 
que nos eleva do chan para tomar perspectivas e ver, ver-
dadeiramente, o que as imaxes dos ollos non amosan. É 
aí onde entramos nese vínculo eficaz da vida, toda unha 

Xabier P. Docampo, “irmao” 
en fames e soños.

Benia quen constrúe a paz!

R E V I S T A  M E N S U A L  D E  C R E N T E S  G A L E G O S

 ANO XXXVIII • Nº 1005 - De xuño a xullo de 2019

O devalo da gaivota  

Municipais e 
europeas 2019 

recemento das tantas mentiras que 
nos contan e que nos arrodean na pu-
blicidade. E, ao fin, poñemos algo de 
luz a tanta noite.

Por iso, Xabier, agora que hai un ano 
do teu pasamento e que andas eidos 
da nostalxia, grazas por ser aquel 
que encaraches os medos e falaches 
deles, por escribir e describir todo o 
teu mundo, que é o noso, para per-
delos e seguir. Somos parte de ti na 
túa lembranza. Grazas por estar e fa-
cérmonos partícipes desta irmandade 
que loita por ser e por estar. Grazas 
por xuntos movérmonos na dimen-
sión que proxecta esperanzas, nes-
ta afirmación necesaria de ser quen 
somos, en propiedade e con orgullo, 
coa vontade firme de habitarnos mu-
tuamente, na Nosa Lingua, seres hon-
rados do noso e que auto-xestionan 
e resolven –tamén xuntos– as súas 
dúbidas. Todas cantas persoas te sou-
beron queremos deixar constancia 
agradecida da túa honestidade. O 
noso recoñecemento abre o mundo 
noso dos xa mártires da dignidade, da 
honra a tanta historia que nos afirma 
e fai proletarios dos infindos soños, 
compartidos xa na tribo Chairega e 
levados por Galiza adiante. Case to-
dos eles aínda están por traer a nós 
en forma satisfeita, servirán para 
lle facer fronte a ese porvir que nos 
agarda!

Grazas por estar 
e facérmonos 
partícipes desta 
irmandade que 
loita por ser e por 
estar

Letras galegas 2019
vida, desde o sosego da man con man. 
Aparecen ecos de contos que sempre 
se contaron, melodías xa sabidas que 
volven, como non, ao seu espazo 
necesario. Preparan para levarnos 
ao medo e, diante del, resolver 
vitoriosamente o seu embate. Un 
redobre marca emoción e suspense, 
reaccionamos acompañados das 
nosas soidades. Desde a calma xorde 
unha música doce con tonalidade 
menor e esperanzada, suave e 
harmoniosa, feita a voces dun coro, 
dunha orquestra feliz que interpreta 
os tempos. É unha cantiga alaranxada 
que se mete directamente nas 
entrañas para reaccionarmos xuntos 
na ledicia de sabernos e nas mágoas 
de entendernos vulnerables. Chega 
en forma de banda sonora, vibratorias 
ondas e reflexos de luz que suavizan 
a voz tenra e acolledora:   “...dime 
amor, en que mar están as bágoas que 
eu chorei..., porque o medo feito sal eu 
quero ver”. Entón facémoslle fronte e, 
aínda que somos un atado de arrepíos 
e temores, é seguro poidamos rir de-
les e reducilos á indefensión... Moitos 
morren xa avergoñados. Contando e 
cantando. Como cando lle fixen –lem-
bramos– aquela canción que quería 
para Prolingua, que falase da honra 
de exercer nesta Lingua, cos porqués, 
razóns e senrazóns. Quedamos satis-
feitos, emocionaches alí naquelas for-

mas ondulantes, acadamos a quietude 
necesaria para non precipitarnos, re-
accionamos á parálise falando versos, 
ao illamento sentíndonos arroupados 
para dar resposta desde o común 
pensamento, coas artes necesarias, 
co encontro feliz da celebración, da 
identidade que mata as dúbidas, as 
sombras  e os temibles ataques súbi-
tos que nos poidan derrotar, que non 
vencer. Arrepoñémonos para o escla-

Un país coma un mundo  
Felipe Arias Vilas

 Castelo de Naraío

Castelo de 
Moeche

Cedeira. Porta de Rebordelo

Templarios 

Ao outro lado da estrada está a Igrexa 
de Sta. María e o antigo Convento 
do Rosario, que en orixe foi hospital 
e igrexa dos Templarios no s. XIII. 
Logo foi convento agostiño promovi-
do por Fernando de Andrade e Inés 
de Castro, pasou despois aos francis-
canos e desde 1570 aos dominicos ata 
a desamortización de 1835. 

Por terras ártabras: de San 
Sadurniño a Cedeira
Neste percorrido dun día en coche (uns 50 km 
desde Ferrol) podemos coñecer unha parte das 
Mariñas ártabras, no NO galego. Ben desde 
Ferrol ou ben desde Vilalba e As Pontes, pola 
AG-64 chegamos a San Sadurniño, onde o vello 
Pazo dos Marqueses de Figueroa foi reformado 
para sede do concello.

O claustro e a igrexa que hoxe vemos 
rematáronse en 1755 e neles mestú-
ranse elementos góticos, barrocos 
e neoclásicos. Desde o cruceiro e o 
hórreo do adro chégase a unha fonte 
por unha escaleira de 50 chanzos fei-
ta polos dominicos en 5 tramos de 10, 
coma o rosario. 

estancias que conforman o conxunto. 
Nunha delas consérvase unha esca-
leira helicoidal de cantería para ac-
ceder ao adarve e no exterior vense 
dous escudos de armas.

Para rematar no mar de Cedeira 

Poderemos xantar en Moeche ou 
ben ir ata Cedeira, vila con historia 
documentada xa no s. XIV e sempre 
vinculada á actividade pesqueira de 
baixura e de altura. As rúas con ga-
lerías flanquean o río Condomiñas, 
un dos que conforman a espallada 
ría de Cedeira. É de resaltar a igrexa 
de Santa María, de estilo gótico tar-
dío, construída en 1450 , así como al-
gún cruceiro urbano e o amplo porto 
pesqueiro. Hai que dar unha volta 
para ver o que queda do Castelo da 
Concepción, unha típica fortificación 
costeira dos séculos XVII e XVIII, e 
do outro lado da vila, polo Castro da 
Punta de Sorribal, nunha impresio-
nante paraxe que en escavacións re-
centes ofreceu o achado dunha com-
pleta sauna castrexo-romana. 

Entre Castelos 

Desde aquí, unhas estradiñas sina-
lizadas levan ao Castelo de Naraío, 
erguido sobre penedos nunha esplén-
dida paraxe natural do río Castro. Os 
tres muros perimetrais convertíano 
nun edificio inexpugnable, cun gran-
de alxibe de auga que se conserva no 
interior da torre. Foi da liñaxe dos Pi-
ñeiro e logo dos Andrade e sufriu as 
dúas guerras Irmandiñas, para pasar 
despois á Casa de Alba, actual pro-
pietaria, que o cedeu ao concello por 
30 anos.

Cara ao norte, imos ata o Castelo de 
Moeche (na parroquia de San Xur-
xo), fortaleza vinculada tamén aos Ir-
mandiños, tanto na historia de antes 
(foi o primeiro que atacou Roi Xordo 
en 1431). Nel celébrase desde 1980 o 
Festival lúdico-musical  Irmandiño. 
Construíuse no s. XIV e vincúlase ás 
liñaxes dos Osorio e dos Enríquez-
Castro de Lemos e foi derrubado na 
loita irmandiña de 1467. Na súa curio-
sa planta poligonal advírtense varias 
etapas construtivas e a parte oeste 
vese defendida cun foxo escavado na 
rocha, ao que abren dous portelos. 
No lado contrario está a entrada de-
fendida cun baluarte apegado co fin 
incrementar a defensa e controlar o 
amplo contorno. Atravesando a ca-
drada torre da homenaxe, unha das 
partes mellor conservadas, accédese 
ao patio de armas, ao que dan as catro 



20

Falando da lingua  Quen é a fina falando?
Lidia e Valentina

“curouse” e desde os anos 70 xa din 
“ahora”, sinal de distinción de quen se 
empezaba a urbanizar. Daquela, Ta-
nia Fuegho, que identifica a gheada 
no seu propio apelido, que se mostra 
auténtica e que ten o acento propio 
do lugar onde naceu, seica parece 
montañesa, é dicir, bruta, desde a 
perspectiva de quen nunca falou ou-
tra cousa máis ca galego. Pola contra, 
segundo a cualificación das mesmas 
paisanas, Eva Iglesias (LandRober), 
nacida e criada en Rianxo, do mesmo 
bloque e área ca todas as protagonis-
tas desta historia, “é fina falando”! 
Por que será? E que facía Eva cando 
interpretaba á xubilada Concha?

Con esta mesma vara de medir, cua-
lifican as nosas avaliadoras as presen-
tadoras do “Fun polo aire”.  Susana é 
“máis fina” ca Inés. O motivo?

Deixamos isto para a reflexión, por se 
moitas das persoas lectoras non viron 
estes programas, ou non se fixaron 
nestas “miudezas” lingüísticas. Quen 
non se dá conta disto que falamos ten 
varias semanas para ir escoitando os 
programas e participar na nosa inter-
pretación destes feitos o próximo día.

Nesta nosa sección, ademais de inci-
dir nos usos correctos do galego, te-
imamos na súa dignificación, aspecto 
elemental para manter o uso. Porque 
ninguén escolle de entre dúas cousas 
a que lle din que é máis ruín, mala, 
fea e inservible. Isto ben o sabían os 
que se encargaron de poñerlle cua-
lificativos deste estilo á nosa lingua 
propia. 

Imos empezar pola cuestión do acen-
to galego (o que os portugueses cha-
man “sotaque”), que normalmente 

vai unido a trazos 
dialectais como a 
gheada ou o seseo. 
Fenómenos estes 
correctos tamén 
no rexistro culto, 
e que nun rexistro 
coloquial poden ir 
acompañados dou-
tros moitos trazos e 
tamén de castelanis-
mos léxicos que es-
tán moi introducidos 
na fala. Se agora me-
temos isto na televi-
sión, nos programas 
de máis audiencia 
(Luar ou Land Ro-

ber) dános para facer un estudo so-
ciolingüístico de como está a saúde 
da nosa lingua.

Que explica que un grupo de paisa-
nas, da mesma área dialectal ca Tania 
Fuegho (Luar), digan dela que é gua-
pa, moderna, canta ben pero... é “moi 
montañesa” falando? “Montañesa” 
porque fala coma as súas veciñas e 
veciños de Mazaricos (Masaricoh). 
As persoas de Mazaricos sempre 
dixeron “aghora”, pero toda a costa 
pertencente á mesma zona dialectal, 

